
Müqəddəs Ramazan bayramınız mübarək!

Avropa İttifaqı Azərbaycanla 
tərəfdaşlığın önəmini başa düşür 
Türkiyənin Kadir Has Universitetinin iqtisadiyyat, inzibati və sosial elmlər 
fakültəsinin beynəlxalq münasibətlər kafedrasının professoru Dimitrios Triantafil-
lu bildirib ki, Avropa İttifaqı (Aİ) Azərbaycanla tərəfdaşlığın önəmini başa düşür.

Dimitrios Triantafillu deyib: “Bu gün Av-
ropa İttifaqı Azərbaycanı öz qonşusu hesab 
edir. Fikrimcə, Aİ Azərbaycanı öz sıralarına 
qəbul edə bilərdi. Amma Prezident İlham 
Əliyev Aİ ilə gələcək sazişin imzalanması 
barədə danışarkən Azərbaycan üçün daha 
real hədəflər qoydu”.

Professor Triantafillu qeyd edib ki, 

Azərbaycanla Aİ arasında sazişin mahiyyəti 
regionda sabitliyin təmin olunmasındadır, 
bu, enerji və nəqliyyat sahələrində 
əməkdaşlığın inkişafına imkan verəcək: 
“Üç saatlıq görüş ərzində Prezident İlham 
Əliyev Azərbaycanın xarici siyasəti, özünün 
gələcəyə baxışı, eləcə də Ermənistanla sülh 
prosesi haqqında danışdı. Prezident İlham 
Əliyevin detalları anlayış bacarığını xüsusi 
qeyd etmək istəyirəm”.

Professor əlavə edib ki, indi sülh prosesi 
çərçivəsində Azərbaycan, Gürcüstan və 
Ermənistan regionun inkişafı naminə iqtisadi 
ittifaq yarada bilər: “Bu, təkcə yaxın qonşu 
olaraq Türkiyə və Rusiya ilə deyil, həm də Aİ 
ölkələri ilə də enerji və nəqliyyat sahələrində 
əlaqələrin genişlənməsinə xidmət edə bilər. 
Cəmiyyətə keçmişlə gələcək arasında ba-
lans tapmaq çətin olur. Amma biz irəli bax-
malıyıq. Məsələn, mən yunan akademikəm, 
amma Türkiyə universitetində dərs deyirəm. 
Bütün bunlar vaxt tələb edir, amma yekunda 
sülhə nail olmaq vacibdir”.

“Xalq qəzeti”

“Azərbaycan qazı Bolqarıstana sabitlik gətirdi”  
Cenevrə Universitetinin İdarəetmə, 

din və dəyərlər mərkəzinin direktoru 
Ventseslav Sabev bildirib ki, Azərbaycan 
qazı Bolqarıstana sabitlik gətirib. 

Azərbaycanın enerji resurslarının 
Avropa bazarına nəqlinin böyük əhəmiyyət  
kəsb etdiyini vurğulayan Ventseslav Sabev 
deyib: “Mən bir bolqar əsilli tədqiqatçı ola-
raq qeyd etmək istəyirəm ki, Azərbaycan 
qazı Rusiyadan qaz tədarükü ilə bağlı 
böhran kontekstində Bolqarıstana sülh və 
sabitlik gətirib”.

Azərbaycan da daxil olmaqla, alternativ 
tədarüklərin təşkil ediləcəyinə ümid etdiyini 
bildirən V.Sabev əlavə edib ki, Qarabağ 
regionu gələcəkdə “yaşıl enerji” və İKT 

sahəsində əməkdaşlıq üçün çox pers-
pektivli sahəyə çevrilə bilər: “Bolqarıstan 
şirkətləri Qarabağda bu sahələrin inkişaf 
etdirilməsində çox maraqlı ola bilər”. 

“Xalq qəzeti”

Azərbaycan üzərindən Çin mallarının 
daşınmasını artırmaq üçün böyük potensial var  

�� “Cənubi Qafqaz: İnkişaf və əməkdaşlıq” beynəlxalq konfran-
sının iştirakçısı, Kembric Universitetinin Çinin Avrasiya məkanında 
fəaliyyətinin tədqiqatçısı İnfen Tzi bildirib ki,  Çin mallarının Azərbaycan 
üzərindən daşınmasını artırmaq üçün böyük potensial var.

Tədqiqatçı deyib: “Çindən Azərbaycan 
üzərindən çoxlu konteynerlər və yüklər 
daşınır. Bakı limanında oldum və Çindən 
gələn konteynerlərin sayını gördüm... 
Sərmayələri cəlb etmək üçün rabitə və 
digər yeni platformalar qurmaqla tranzit 
həcminin əhəmiyyətli dərəcədə artmasına 
nail olmaq mümkündür”.

İnfen Tzi əlavə edib ki, Azərbaycan 
üzərindən daşımalar Çini Avropa ilə 
birləşdirən ən mühüm marşrutlardan biridir 
və onun potensialının inkişafına böyük 
ehtiyac var.

Prezident, Silahlı Qüvvələrin Ali Baş Komandanı İlham Əliyev Müdafiə 
Nazirliyinin Xüsusi Təyinatlı Qüvvələrinin “N” saylı hərbi hissəsində olub  

Dövlətimizin başçısı əvvəlcə 
burada ulu öndər Heydər Əliyevin 
büstünün önünə gül dəstəsi qoyaraq 

xatirəsini dərin ehtiramla yad etdi.
Sonra Ali Baş Komandan 

şəhid xüsusi təyinatlıların xatirə 

abidəsinin önünə gül dəstəsi 
qoydu. Daha sonra Xüsusi 
Təyinatlı Qüvvələrin komandanı, 
general-leytenant Hikmət Mirzəyev 
Prezident, Silahlı Qüvvələrin Ali 
Baş Komandanı İlham Əliyevə hərbi 
hissədə yaradılan şərait barədə 
məlumat verdi.

Qeyd edək ki, 1999-cu ildə ulu 
öndər Heydər Əliyevin fərmanı ilə 
Azərbaycan Ordusunun ən çevik 
və yüksək döyüş qabiliyyətinə 
malik bölmələrindən biri yaradıldı. 
Xüsusi Təyinatlı Qüvvələrin 

formalaşmasında Birinci Qarabağ 
müharibəsinin iştirakçıları olan 
zabit və gizirlər fəal iştirak ediblər. 
Ümummilli lider Heydər Əliyev 
tərəfindən vahid komandanlıq 
altında birləşdirilən Azərbaycan 
Ordusunun bu bölmələri Türkiyə 
Silahlı Qüvvələri və onun Xüsusi 
Təyinatlı Qüvvələri ilə sıx 
əməkdaşlıqla formalaşdırılıb. 

Ali Baş Komandan İlham Əliyev 
xüsusi təyinatlı qüvvələrə yüksək 
diqqət yetirir. Onların fəaliyyəti, 
təchizatı, gündəlik məşqləri 
mütəmadi nəzarətdədir. Heç də hər 
hərbçi Xüsusi Təyinatlı Qüvvələrin 
üzvü seçilmək hüququ qazanmır. 
Bunun üçün ağır təlimlər, hərbi 
imtahanlar, iradə nümayişi vacib 
şərtlərdəndir. Burada əlbəyaxa 
döyüş, dərin kəşfiyyat, düşmən 
arxasına keçmə, həyatda qalma, 
mühəndis, atəş, psixoloji, desant, 
dalğıc, tibbi, asimmetrik döyüş və 
sair kimi hazırlıqlar üzrə təlimlər 
keçirilir.                 

Mübaliğəsiz demək olar 
ki, Xüsusi Təyinatlı Qüvvələrin 
şəxsi heyəti 2016-cı ilin Aprel 
döyüşlərində, eləcə də Vətən 
müharibəsində Azərbaycan hərb 
tarixinə yeni qəhrəmanlıq səhifələri 
yazdılar. Ən mühüm əməliyyatların, 
ilk növbədə, Şuşa əməliyyatının 
keçirilməsində həlledici rol oynadılar. 
Peşəkarlıqla bərabər, burada 
fədakarlıq, ölümün üzərinə şığıma 
həlledici amillərdən idi.  Xüsusi 
Təyinatlı Qüvvələrin mənsubları 
döyüş tapşırıqlarını uğurla yerinə 
yetirdiklərinə görə dövlətimizin 
başçısının müvafiq sərəncamları 
ilə “Azərbaycanın Milli Qəhrəmanı”, 
“Vətən Müharibəsi Qəhrəmanı” fəxri 
adlarına layiq görülüblər, eləcə də 
müxtəlif orden və medallarla təltif 
olunublar. 

(ardı 2-ci səhifədə)

Xüsusi təyinatlılar tarixi zəfərimizin əldə olunmasında xüsusi rol oynamışlar

Azərbaycan Respublikasının Prezidenti, Silahlı 
Qüvvələrin Ali Baş Komandanı İlham Əliyev Xüsusi 
Təyinatlı Qüvvələrin yaradılmasının 23-cü ildönümü 
münasibətilə aprelin 30-da Müdafiə Nazirliyinin Xüsusi 
Təyinatlı Qüvvələrinin “N” saylı hərbi hissəsində olub. 
Müdafiə naziri, general-polkovnik Zakir Həsənov Ali Baş 
Komandan İlham Əliyevə raport verdi.

“New York Times”:  Avropa 
İttifaqı  Azərbaycandan neft 
idxalını artırmağa çalışacaq  
Avropa İttifaqı (Aİ) Körfəz ölkələri, Nigeriya, Qazaxıstan 
və Azərbaycandan neft idxalını artırmağa çalışacaq.

"New York Times" nəşri mənbələrə istinadən bildirib ki, 
Aİ-nin bəzi ölkələrdən  neftin idxalının artırılmasına dair qərarı 
Rusiya neftindən imtina fonunda baş verəcək: "Avropa Birliyi 
ölkələri çox güman ki, gələn həftənin əvvəlində Rusiya neftinə 
mərhələli embarqonun qoyulmasına razılıq verəcək. Planlaş-
dırılan embarqonun, tədricən olsa da, qlobal neft qiymətlərinə 
təsir göstərəcəyi ehtimal olunur. Blokun daimi nümayəndələri 
çərşənbə günü, mayın 4-də görüşəcəklər, gələn həftənin sonu-
na qədər isə embarqonun yekun təsdiqini elan edəcəklər".

Bildirilir ki, Rusiya Federasiyasından neft idxalına qadağa 
Avropa İttifaqının  sanksiyalarının altıncı paketində ən mühüm 
tədbir olacaq.

“Xalq qəzeti”

Azərbaycan həqiqətləri 
dünyaya uğurla bəyan edilir

Prezident İlham Əliyev tərəfindən ADA Universitetində keçirilən “Cənubi 
Qafqaza yeni baxış: münaqişədən sonra inkişaf və əməkdaşlıq” adlı beynəlxalq 
konfransın iştirakçılarının suallarının dolğun cavablandırılması Azərbaycan 
həqiqətlərinin bir daha dünyaya çatdırılması, regionda yaranmış yeni reallıqlara 
aydınlıq gətirilməsi baxımından mühüm əhəmiyyəti ilə diqqət çəkdi. Bu cavab-
larda Azərbaycan həqiqətləri ilə yanaşı, dünya ictimaiyyətinə olduqca mühüm 
mesajlar da yönləndirildi. Azərbaycanın birmənalı mövqeyi yenidən ortaya qo-
yuldu, dövlətimizin və regionun gələcəyi ilə bağlı konkret istiqamətlər göstərildi.

Bu beynəlxalq konfrans, eyni zamanda, 
dövlətimizin başçısının yeni informasiya 
strategiyasının İkinci Qarabağ müharibəsinin 
qalibi olan Azərbaycanın informasiya 
məkanında da Ermənistanın yalan  üzərində 
qurulan siyasətinə son qoyduğunu təsdiqlədi. 
Prezident, Ali Baş Komandan İlham Əliyevin 
müdrik və uzaqgörən siyasəti Azərbaycanı 
qalib etməklə dünyada və regiondakı 
mövqelərini tarixdə görünməmiş dərəcədə 
möhkəmləndirdi.

Konfransda dövlətimizin başçısının 
qətiyyətli siyasəti ilə müharibənin Ermənistan 
və onun havadarlarının acı məğlubiyyəti ilə 
nəticələnməsi, Azərbaycan uzun illər çəkən 
bu ədalətsiz siyasi-hərbi mübarizədən qalib 

çıxması, eyni zamanda, haqq savaşında 
döyüşçülərimizin vətənpərvərlik ruhunun 
yüksək olması barədə ətraflı bəhs edildi.

Beləliklə, ADA Universitetində keçirilən 
beynəlxalq konfrans bir daha göstərdi ki, 
müharibə dövründə olduğu kimi, postkonflikt 
mərhələdə də Prezident İlham Əliyevin 
informasiya sahəsində fəaliyyəti Ermənistan  
və erməni lobbisinin, Azərbaycanı istəməyən 
xarici qüvvələrin tərksilah edilməsində, 
beynəlxalq ictimaiyyətin obyektiv 
məlumatlandırılmasında mühüm rol oynayır. 
Bu, dövlətimizin başçısının ayrı-ayrı suallara 
dolğun cavablarından da aydın nəzərə çarpır. 

(ardı 4-cü səhifədə)

Biz həmişə işğal dövründə yalnız Qarabağı geri qaytarmaq üzərində 
düşünmürdük. Biz müstəqilliyimizin gücləndirilməsi və onun dönməz xarakter 
alması, habelə heç kəsdən, nə siyasi, nə iqtisadi, nə də enerji cəhətdən 
asılı olmamağımız üzərində çalışırdıq. Biz buna nail olduq. Biz tam olaraq 
müstəqil olduq, müstəqil siyasət aparmaq imkanını əldə etdik və Qarabağı geri 
qaytardıq. 

İlham ƏLİYEV
Azərbaycan Respublikasının Prezidenti



Azərbaycan həqiqətləri dünyaya uğurla bəyan edilir
(əvvəli 1-ci səhifədə)

Bu baxımdan, ölkə rəhbərinin 
ermənilər tərəfindən basdırılan çoxsaylı 
minaların yüz minlərlə məcburi köçkünün 
işğaldan azad olunan rayonlara qaytarıl-
masına ciddi maneə yaratması ilə bağlı 
fikirləri xüsusi diqqət çəkib. Dövlətimizin 
başçısı bildirib ki, müharibə başa çatan-
dan sonra Ermənistanın mina xəritələrini 
verməməsi səbəbindən ötən müddətdə 
çox sayda  azərbaycanlı həlak olub və 
ya yaralanıb. Bu bədbəxt hadisələr bir 
daha onu göstərir ki, mənfur düşmən 
işğaldan sonra nəinki bütün yaşayış 
sahələrini, infrastrukturu, təmas xəttinə 
yaxın olan əraziləri, yolları, önəmli 
strateji yüksəklikləri minalayıb, hətta 
müharibədən sonra təhlükəli zonaların 
xəritəsini verməkdən belə imtina edib. 

Dövlətimizin başçısının konfransda 
vurğuladığı kimi, indiyədək türkiyəli 
mütəxəssislər Azərbaycana  
minatəmizləmə işlərində kömək etsələr 
də, hazırda bu məsələ ilə bağlı daha 
geniş beynəlxalq əməkdaşlığa ehtiyac 
var. Təəssüflər olsun ki, bu cür dəhşətli 
davranışa görə Ermənistana heç bir irad 
tutulmur.  Hazırda tapılan minalar yeni 
basdırılanlardır və həmin ərazilər onları 
aşkar etmək üçün çox əlverişsizdir. 
Bu, bir daha işğalçının davranışının 
göstəricisidir, onlara heç bir pislik 
etməyən, doğma yurdlarında yaşamağa 
gələn məcburi köçkünlərə qarşı nifrətin 
səviyyəsidir.

Prezident İlham Əliyev konfransda 
Qarabağ və Şərqi Zəngəzurda başlanan 
tikinti-quruculuq layihələrinin icrasını 
ləngidən ən böyük çətinliklərdən biri-
nin də məhz Azərbaycan torpaqlarının 
işğal dövründə minalanması ilə bağlı 
olduğunu deyib: “Bu, ən böyük prob-
lem və ən böyük faciələrdəndir. Çünki 
müharibənin bitməsindən sonra minalar 
səbəbindən 200-dən artıq hərbçi və 
mülki vətəndaşımız minaya düşərək 
həlak olmuş və ya ağır yaralanmışdır. 
Düzgün qeyd etdiniz ki, onlar minaları 
müharibədən sonra yerləşdiriblər və 
Kəlbəcərdə yeni basdırılmış minanın 
partlaması nəticəsində faciə baş ver-
miş və iki jurnalistimiz həlak olmuşdur. 
Hazırda bütün əraziləri minalardan 
təmizləmək olduqca çətindir, çünki bizim 
buna fiziki imkanlarımız yetmir. Bizim 
Minatəmizləmə Agentliyimiz illər əvvəl 
yaradılıb və hazırda biz heyətin sayı-
nı artırır və yeni avadanlıqlar alırıq, o 
cümlədən, minalanmış əraziləri müəyyən 

edən dronlar əldə edirik, lakin bu, çox 
vaxt və zəhmət tələb edir”.

Dövlətimizin başçısı konfransda 
Vətən müharibəsindən dərhal sonra Qa-
rabağ və Şərqi Zəngəzurda başlanan ti-
kinti-quruculuq layihələrinin icrası barədə 
də ətraflı məlumat verib. Ölkə rəhbəri 
Laçında beynəlxalq hava limanının tikin-
tisinin 2024-cü ildə başa çatdırılmasının 
nəzərdə tutulduğunu, Zəngilanda isə bu 
prosesın cari il yekunlaşacağını bildirib. 
Prezident İlham Əliyev, eyni zamanda, 
müharibədən sonra aparılan bərpa pro-
sesi çərçivəsində elektrik stansiyalarının 
inşasının diqqətdə saxlanıldığını, 20 
meqavatlıq yeni stansiyanın ötən il inşa 
edildiyini, bu il daha bir 25 meqavatlıq 
stansiyanın istifadəyə veriləcəyini də 
xatırladıb. Ölkə rəhbəri, həmçinin bütün 
Qarabağ və Şərqi Zəngəzurun elektrik 
xətləri ilə birləşdirildiyini, bəzi hallarda 
həmin xətlərin ilin altı ayı qarlı olan 3500 
metrlik dağlar üzərindən salındığını qeyd 
edib. 

Prezident İlham Əliyev konfransda 
Rusiya sülhməramlılarının müvəqqəti 
nəzarətində olan ərazilərdə enerji nəql 
edilmədiyini xatırladıb və Ermənistandan 
Xankəndiyə gedən qaz xəttinin 
Azərbaycanın nəzarətində olan ərazidən 
keçdiyini, bu yaxınlarda orada qəza baş 
verdiyindən bir neçə gün ərzində qazın 
nəqlində fasilə yarandığını da diqqətə 
çatdırıb: “Təəssüflər ki, bizi dərhal orada 
humanitar fəlakətə səbəb olmaqda 
ittiham etdilər. Bu, bir daha ikili standart-
lardır, çünki Birinci Qarabağ müharibəsi 
başlayanda ermənilər Azərbaycanın 
əsas ərazisindən Naxçıvana gedən qaz 
xəttini kəsdilər və 15 il ərzində o zaman 
400 min əhalisi olan Naxçıvan təbii 
qazsız yaşamalı oldu. Orada qış sərt 
olur, temperatur mənfi 30 dərəcədən 
aşağı düşür və heç kəs Ermənistanı 
Naxçıvanda humanitar fəlakətə səbəb 
olmaqda ittiham etmədi. Yalnız 2005-ci 
ildə biz İranla razılığa gələrək oraya qaz 
kəməri inşa etdik və bu gün Naxçıvan 
100 faiz qazla təmin edilir. Biz isə nə 
etdik? Biz Ermənistandan Qarabağın 
Rusiya sülhməramlılarının müvəqqəti 
nəzarətində olan hissəsinə gedən 
kəməri təmir etdik və qazın nəqli bərpa 
olundu…”.

Yeri gəlmişkən,  Azərbaycanda 
energetika sektorunun müasir tələblər 
səviyyəsində inkişafı, vətəndaşların 
enerji resurslarına əlçatanlığının və 
məmnunluğunun təmin olunması 

Prezident İlham Əliyevin sosial-iqtisadi 
siyasət kursunun prioritet hədəfləri 
sırasındadır. Postmüharibə dövründə isə 
düşməndən təmizlənən ərazilərdə gedən 
bərpa-quruculuq işləri dövlətimizin baş-
çısının xüsusi diqqətindədir.

Hazırda işğaldan azad edilən Qa-
rabağ və ətraf bölgələrimizdə bərpa 
işləri sürətlə aparılır. Bu torpaqlarda 
infrastrukturun yenidən qurulması, 
energetika sisteminin yaradılması xüsusi 
diqqətdə saxlanılır. Ölkə rəhbərinin 
konfransda bildirdiyi kimi, Qarabağ 
və ətraf bölgələrimizdə bərpaolunan 
enerji mənbələrinin reallaşdırılmasına 
mühüm önəm verilir. Prezident İlham 

Əliyevin ötən  il mayın 3-də “Azərbaycan 
Respublikasının işğaldan azad edilmiş 
ərazilərində “yaşıl enerji” zonasının 
yaradılması ilə bağlı tədbirlər haqqında” 
Sərəncam imzalaması da bunun bariz 
ifadəsidir.   

“Yaşıl enerji” zonası layihəsinin 
Qarabağ və Şərqi Zəngəzurda  reallaş-
dırılmasını potensial imkanlarla bərabər, 
digər amillər də şərtləndirir. Belə ki, bu 
gün dünyanın ən qabaqcıl texnologi-
yaları alternativ enerjidən istifadənin 
stimullaşdırılmasına və ekoloji tarazlığın 
təmin edilməsinə yönəldildiyindən, adları 
çəkilən bölgələrin bərpa-yenidənqurma 
məsələlərində də bu istiqamət əsas gö-

türülür. Başqa sözlə, “yaşıl enerji” zonası 
kimi bərpa olunan  Qarabağ və Şərqi 
Zəngəzurun dünyanın ən müasir yaşayış 
məskənlərindən biri olaraq yenidən 
qurulmasına xüsusi əhəmiyyət verilir. 
Dövlətimizin başçısının konfransda 
bununla bağlı fikirləri də ölkə rəhbərinin 
bu sahəyə xüsusi əhəmiyyət verməsinin 
əyani nümunəsidir: “Yaşıl gündəliklə 
bağlı – mən artıq Qarabağı yaşıl zona 
elan etmişəm və bu, o deməkdir ki, bu, 
həyata keçiriləcək. Çünki mən heç vaxt 
icrasına əmin olmadığım məsələləri 
bəyan etmirəm. Eyni zamanda, bu yaşıl 
gündəlik ölkənin digər bütün ərazilərində 
tətbiq ediləcək”.

Prezident İlham Əliyev konfransda 
Zəngəzur dəhlizinin gerçəkləşməsi 
istiqamətində atılan addımlar barədə 
fikirlərini də bildirərək, Azərbaycanın 
təklif etdiyi Zəngəzur dəhlizi layihəsinə 
əsasən, bu infrastrukturun bir hissəsinin 
Ermənistanın ərazisindən keçəcəyini  
vurğulayıb: “Əminəm ki, keçəcək, lakin 
onlar yenə də vaxt itirirlər. Çünki biz artıq 
Ermənistan sərhədinə avtomagistralı və 
dəmir yolunu tikirik və dəmir yolu bu ilin 
sonuna kimi hazır olacaq və avtomagist-
ral ola bilsin sonra”.

Dövlətimizin başçısı daha sonra qeyd 
edib ki, Ermənistan bu prosesdə iştirak 
etməsə, o zaman Azərbaycan alternativ 
variantdan yararlanacaq, dolayı yol-
larla keçəcək. Ölkə rəhbəri ötən ay bu 
məqsədlə Ermənistandan yan keçən 
körpülərin tikilməsi üçün artıq İranla 
anlaşma memorandumunun imzalandı-
ğını da xatırladaraq, deyib: “Baxın, biz 
neft və qaz kəmərləri layihələri ilə bağlı 
onlardan yan keçdik və Gürcüstan bun-
dan faydalanır, tariflərdən yaxşı vəsait 
əldə edir. Tbilisidən Qarsa yol çəkəndə 
də biz onlardan yan keçdik. İndi isə hərbi 
uğursuzluğunun faydalarının mümkün 
olduğunu öz xalqına göstərmək üçün 
əllərinə tarixi fürsət düşdükdə, – bu fay-
da regionun bir hissəsi olmaq və sərvətə 
çıxış əldə etməyi nəzərdə tutur, – yenə 
də onlar bir il yarım müddətində bu işi 
əngəlləyirlər”. 

Göründüyü kimi, Prezident İlham 
Əliyevin informasiya strategiyası 
şəffaflıq, obyektivlik, sistemlilik, ope-
rativlik kimi prinsiplərə əsaslanır, milli 
maraqların müdafiəsi, ölkə həqiqətlərinin 
müasir üslubda dünya ictimaiyyətinə 
çatdırılması, cəmiyyətin hərtərəfli 
məlumatlandırılması, ictimai rəyə hörmət 
kimi mühüm amillər üzərində qurulub.

Ekspertlər dövlətimizin başçısının 
müzakirə və debatlarda, mətbuat konf-
ranslarında ən mürəkkəb suallara açıq-
lığını və onları peşəkar formada cavab-
landırmaq bacarığını, yüksək məntiqi, 
intellekti, diplomatik  məharəti, dünyada, 
regionumuzda, həmçinin ölkəmizdə baş 
verən hadisələr, habelə cərəyan edən 
proseslər barədə tam məlumatlılığını, el-
mi-politoloji biliyini yüksək qiymətləndirir 
və onun dünya səviyyəli siyasətçi oldu-
ğunu bildirirlər.

Vaqif BAYRAMOV,  
“Xalq qəzeti”

Ermənistan sonuncu şansı əldən verməməlidir

ADA Universitetinin rektoru Hafiz 
Paşayevin də dediyi kimi, ötən il 
böyük qələbəyə və Azərbaycan 
torpaqlarının işğaldan azad olunması-
na həsr edilmiş birinci forum zamanı 
professor Əhməd Yükselin regional 
sülhün, təhlükəsizliyin və inkişaf 
məsələlərinin müzakirə olunması 
məqsədilə bu tədbirin illik əsaslarla 
keçirilməsi və beynəlxalq ekspertlərin, 
beyin mərkəzləri nümayəndələrinin 
dəvət olunması təklifini nəzakətlə 
dəstəkləmişdi: “Bu il biz bu tədbiri 
“Beynəlxalq Şuşa Forumu” kimi yeni 
ad altında təşkil edə bilmişik. Dünən 
xarici iştirakçılarımız Azərbaycan 
mədəniyyətinin incisi Şuşa şəhərinə 
səfər etmişlər. Yolda olarkən, onlar 
azad edilmiş Qarabağda bir sıra 
mühüm yenidənqurma və inkişaf 
layihələri, o cümlədən, Füzulidəki 
hava limanı və yeni Zəfər yolu ilə 
tanış ola bildilər. Səfər zamanı qonaq-
larımız, həmçinin erməni işğalından 
sonra miras qalan bəzi barbar dağın-
tıları görə bilmişlər”.

Bu, danılmaz həqiqətdir ki, 
Prezident İlham Əliyevin əsas 
məqsədi və istəyi Qarabağı dünya-
nın ən çiçəklənən və dinc bölgəsinə 
çevrilməkdir! H.Paşayevin bildirdiyi 
kimi, iştirakçılar Şuşadan sevinc və 
təəssüratlarla dolu qayıdıblar. Panel 
müzakirələrdə səsləndirilən mesaj-
lar və mülahizələr bütün dünyaya 
məqalələr, sosial şəbəkələr vasitəsilə 
yayılacaq. 

Prezident İlham Əliyev ADA 
Universitetinin Azərbaycanda çox 
yüksək səviyyəli təhsili, çox yaxşı 
beynəlxalq əlaqələri ilə seçilən və 

genişlənən aparıcı universitetlərdən 
biri olduğunu, bu yaxınlarda təhsildə 
yeni beynəlxalq tərəfdaşlıq forma-
tı qurulduğunu söylədi və yaxın 
zamanlarda ADA yanında İtaliya–
Azərbaycan Universitetinin öz 
qapılarını tələbələrin üzünə açacağını 
söylədi. Dövlət başçımız ölkəmizə və 
Şuşaya səfər etdiklərinə görə bütün 
iştirakçılara, qonaqlarımıza təşəkkür 
edərək dedi: “Əminəm ki, Qarabağın 
gözəlliyini seyr etmək və eyni zaman-
da, Şuşaya aparan yol boyunca və 
Şuşanın özündə dağıntıları görmək 
üçün bu, maraqlı səfər oldu. Hesab 
edirəm ki, gördükləriniz 30 illik işğal 
ərzində çəkdiyimiz əziyyətlərin ən 
yaxşı təzahürüdür. Həmin kütləvi da-
ğıntılar Birinci Qarabağ müharibəsinin 
deyil, 30 il çəkən işğal zamanı 
Ermənistanın törətdiyi barbarlıq və 
vandalizmin nəticəsidir”.

Prezident bildirdi ki, biz Qafqaz-
da yeni eranı, sülh və əməkdaşlıq 
erasını fəal şəkildə təşviq edirdik. 
Ermənistan hökuməti Azərbaycanın 
irəli sürdüyü 5 təməl prinsipi qəbul 
edib. Azərbaycanın təklifinə uyğun 
olaraq, Ermənistan sərhədlərimizin 
delimitasiya prosesinə başlamaq 
üçün Azərbaycanla birgə işçi qru-
punun yaradılmasına, nəhayət, 
razılıq verib. Fikrimcə, bunlar son 
hadisələrin mühüm təzahürüdür 
və onlar göstərir ki, hazırda, İkinci 
Qarabağ müharibəsindən ilyarım 
keçdikdən sonra Ermənistan 
rəhbərliyi və onun əhalisi sülhün 
zəruriliyini anlayır. Əgər sülh 
müqaviləsi imzalanarsa və həmin 
təməl prinsiplər həyata keçərsə, onda 

Qafqazda sülh uzunmüddətli və daya-
nıqlı olacaq: “Bizim üçün beynəlxalq 
ictimaiyyət tərəfindən nəyin baş verdi-
yinin, işğal illəri barədə tam həqiqətin, 
sülhün qurulmasında planlarımızın və 
niyyətlərimizin bilinməsi vacibdir. Bu 
səbəbdən, fikrimcə, iştirakçılarımız və 
bu gün bizimlə ola bilməyən ekspert 
dairələrinin üzvləri arasında daimi 
əlaqə xətti olmalıdır”.

İsveçin Təhlükəsizlik və İnki-
şaf Siyasəti İnstitutunun direktoru 
Svante Kornelin “Azərbaycan eti-
mad doğuran və resurslara malik 
olan yeganə ölkədir. Sizin fikrinizcə, 
Cənubi Qafqazda regional təsisatların 
yaradılmasına ölkəniz rəhbərlik edə 
bilərmi?” – sualına cavab verən 
Prezident bunun çox maraqlı məsələ 
olduğunu bildirdi və qeyd etdi ki, biz 
regional maliyyə zərfinin olması ilə 
bağlı ekspert dairələri və hökumətlə 
məsləhətləşməliyik. Lakin aydındır 
ki, hazırda əsas diqqətimiz Qa-
rabağın yenidən qurulmasına və 
keçmiş məcburi köçkünlərin tezliklə 
qayıtmasına yönəlir. Eyni zamanda, 
ictimaiyyət qarşısında açıqlanmış 
və beynəlxalq ictimaiyyət tərəfindən 
dəstəklənmiş sülh gündəliyimiz və 
təşəbbüslərimiz regional inkişafa, 
Cənubi Qafqazda onun yeni imkan-
larına yönəlir. Nəinki Azərbaycan ilə 
Ermənistan arasında, bütövlükdə 
Cənubi Qafqaz regionunda 
əməkdaşlıq nəzərdə tutulur: “ Biz 
gələcəyə baxmalıyıq və Cənubi Qaf-
qaz inteqrasiya edilmiş təhlükəsizlik 
və əməkdaşlıq, eləcə də ümumi 
rifah məkanı olmalıdır”. Prezident 
qeyd etdi ki, Azərbaycanla əlaqələrin 

normallaşdırılması Ermənistan üçün 
elə imkan açacaq ki, bu gün onu proq-
nozlaşdırmaq belə çətin olardı. Siyasi 
çərçivədə, onların nümayəndəsinin 
müzakirələrimizdə iştirakı mühüm 
töhfə ola bilərdi. Ermənistanın çox 
az sayda əhalisini nəzərə alsaq ki, 
fikrimcə, bu, revanş və qonşularına 
hədə yaratmaq cəhdləri üçün deyil, 
sülh işlərinə sərf edilərsə, onda artıq-
laması ilə kifayət edəcək.

 Belçika Avropa Siyasət 
Mərkəzinin Baş Analitiki Amanda Po-
lun Avropa İttifaqının rolu ilə bağlı su-
alına müdrikcəsinə cavab verdi. Vur-
ğuladı ki, biz postmünaqişə dövründə 
münasibətlərin normallaşması 
prosesində Avropa İttifaqının rolunu 
yüksək qiymətləndiririk. Bizim Avropa 
İttifaqı ilə çox geniş gündəliyimiz möv-
cuddur. Ermənistan – Azərbaycan 
münaqişəsi heç vaxt onun bir hissəsi 
olmamışdır. Lakin indi ticarət, enerji, 
nəqliyyat, humanitar və demokra-
tik inkişaf məsələləri ilə birlikdə bu 
məsələ də gündəliyimizdədir. Biz 
Avropa İttifaqını ədalətli vasitəçi kimi 
hesab edirik və onun səylərini alqış-
layırıq.

Prezident sonda əminliklə söylədi 
ki, biz ilk məcburi köçkünləri çox 
tezliklə yurdlarına qaytaracağıq. 
Bizim planlaşdırdıqlarımızı həyata 
keçirməyə hər şeyimiz var – sa-
diqlik, iradə, resurslar, səfərbərlik, 
cəmiyyətimizin birliyi və stabillik. Biz 
bunları qonşularımızla paylaşmaq 
istəyirik. Bizim müzakirəmizin ən bö-
yük hissəsi Ermənistan – Azərbaycan 
arasında gələcək əməkdaşlıq 
məsələsinə həsr olundu. Düşünürəm 
ki, bizim gündəliyimizi düzgün başa 
düşmək üçün onlar bizim etdiklərimizi 
dərindən təhlil etməli və bu şansı 
əldən verməməlidirlər. Çünki bu, 
sonuncu şans olacaq, onlar bu qatara 
minməlidirlər.

Böyük uğurdur ki, Şuşa BMT 
və digər nüfuzlu təşkilatların 
tədbirlərinin əsas ünvanına, bölgənin 
diplomatik paytaxtına çevrilib. Bu, 
qədim Azərbaycan şəhərinin sax-
ta məlumatlar əsasında uzun illər 
erməni şəhəri kimi tanıtdırılması 
məqsədilə aparılan çirkin kampaniya-
ların da iflası deməkdir.

Aydın HÜSEYNOV,  
Milli Məclisin deputatı

Azərbaycan regionda sülh, inkişaf və 
tərəqqinin lokomotivinə çevrilir 

Azərbaycan xalqı bu xeyirxah missiyanın 
bütün iştirakçılarının arzu, təklif və 
tövsiyələrinə hörmətlə yanaşır. Azərbaycan 
Respublikası Milli Məclisinin Aqrar siyasət 
komitəsinin sədri Tahir Rzayev tədbirin 
əhəmiyyəti barədə danışarkən dedi: 

– İlk növbədə, qeyd etmək istərdim ki, 
möhtərəm Prezidentimiz İlham Əliyevin 
yüksək qətiyyəti, qeyri-adi sərkərdəlik 
qabiliyyəti, eləcə də rəşadətli Azərbaycan 
Odusunun, qəhrəman əsgər və zabitlərimizin 
şücaət və fədakarlığı sayəsində Azərbaycan 
dövləti İkinci Qarabağ müharibəsində öz 
ərazi bütövlüyünü təmin edərək regionda 
tarixi ədaləti bərpa edibdir. 

Hazırda bölgədə yeni reallıqlar yaranıb. 
Sivil, demokratik dünya bunun fərqindədir, 
Azərbaycan dövlətinin, onun müdrik liderinin 
44  günlük Vətən savaşı dönəmində olduğu 
kimi, postmünaqişə dövründə də ədalətli və 
prinsipial mövqeyini dəstəkləyir.

Azərbaycan xalqı regionda davamlı 
sülhün bərqərar olunmasını istəyir və bu 
istiqamətdə bütün lazımi addımları atır. 
Reallıq budur ki, Azərbaycan regionda sülh, 
inkişaf  və tərəqqinin lokomotivinə çevrilir. 
Təsadüfi deyildir ki, dövlətmizin başçısı 
konfransdakı çıxışında dedi ki, biz sülh və 
əmin-amanlıq şəraitində yaşamaq istəyirik. 
Artıq sülh sazişini imzalamağın vaxtı gəlib. 

Xalqımızın lideri həmçinin bildirdi ki, 
artıq belə tədbirlər istər Avropada, istərsə 
də Rusiya, Türkiyə və Amerikada keçirilə 
bilər. Bununla da biz ictimai diplomatiyanı, 

xalq diplomatiyasını başlaya bilərik. 
Möhtərəm Prezidentimiz İlham Əliyev 
həmçinin  vurğuladı ki, bu cür tədbirlərə 
hətta Ermənistandan da mütəxəssislər 
dəvət oluna bilər. Yəni, nifrət deyil, sülh 
təbliğatçıları olan mütəxəssislər də bu cür 
tədbirlərə dəvət edilə bilərlər. Yəni, bu özü 
gözəl bir bünövrə olar. 

Ermənistan hökuməti Azərbaycanın 
xoş niyyətini qəbul etməlidir. Çünki, 
Azərbaycanla münasibətlərin normallaşması 
Ermənistan üçün yeni imkanlar yaradacaq. 
Ermənistandakı bütün siyasi qüvvələr bu 
həqiqəti başa düşməlidirlər.  

Söhbəti qələmə aldı:  
M.HACIXANLI, 

Xalq qəzeti” 

ADA Universitetində “Cənubi Qafqaz: İnkişaf və 
əməkdaşlıq” mövzusunda keçirilən beynəlxalq 

konfrans aktuallığına görə son dərəcə dəyərli toplantı idi. 
23 ölkədən gəlmiş 40 nəfərin iştirak etdiyi, aprelin 28-də 
Şuşada işinə başlayan və Bakıda davam edən konfransın 
ideyası ötən il aprelin 13-də Prezident İlham Əliyevin iştirakı 
ilə ADA Universitetində keçirilən “Cənubi Qafqaza yeni baxış: 
münaqişədən sonra inkişaf və əməkdaşlıq” mövzusunda 
beynəlxalq konfransda yaranmışdı. Həmin konfransda iştirakçılar 
Qarabağda beynəlxalq konfransın keçirilməsini təklif etmiş və 
Prezident İlham Əliyev bu təklifi müsbət qiymətləndirmişdi.

Dünən ADA Universitetində “Cənubi Qafqaz: İnkişaf və əməkdaşlıq” 
mövzusunda beynəlxalq konfrans keçirilib. Tədbirdə Azərbaycan 
Respublikasının Prezidenti cənab İlham Əliyev parlaq, dərin məzmunlu 
çıxış edibdir. Dövlətimizin başçısı Cənubi Qafqaz regionunda yaranmış 
mövcud vəziyyət, ölkəmizin sülh təşəbbüsləri, eləcə də bir çox mühüm 
qlobal məsələlər barədə dəyərli fikir və mülahizələrini bildiribdir. 
Məlum olduğu kimi, beynəlxalq konfransın iştirakçıları bu il aprelin  
28-də Şuşada quruculuq və bərpa mövzusunda “Şuşa – dirçəlişə 
gedən yol”, postmünaqişə dövrünə dair “Əməkdaşlıq, imkanlar 
və çağırışlar” adlı panel müzakirələri keçiriblər. Ölkə və dünya 
ictimaiyyətinin dərin marağına səbəb olan bu müzakirələrin məqsədi 
regionda sülh və sabitliyin bərqərar olunmasına töhfə verməkdir. 

